
FENOMEN POTVORA O 
MUHAMMEDU, S.A.V.S.  

UVOD 

eliki broj nemoralnih ljudi potvarali su i dalje potvore o 

Muhammedu, a.s., koji je bio najsavršenije i najdraže 

Božije stvorenje. Nažalost, i pored toga što je 

Vjerovjesnik, a.s., bio plemenit i častan, veliki broj nečasnih 

ljudi klevetali su i govorili ružno o njemu i to dandanas i 

dalje rade. Trude se da ukaljaju autoritet i čast najboljem 

uzoru i najplenitijem sledbeniku.  

Jedna od potvora i kleveti s kojom optužuju Muham-

meda, a.s., je višeženstvo.  

Veliki broj knjiga i časopisa predstavljaju Muhammeda, 

a.s., kao čovjeka koji se predao strastima, i nazivaju ga 

različitim pogrdnim imenima, poput: “Muhamed pedofil”, 

“Seksualni manijak”, i sl. Oni koji nepromišljeno ovako 

govore su od onih koji ne čitaju i uopšte ne misle svojom 

glavom. Ovakvi ljudi kada bi samo malo pročitali o životu 

Božijem poslaniku Muhammedu, a.s., nebi sebe toliko 

ponižavali ovakvim klevetama. Ima od onih koji su spoznali 

V 

istinu, ali iz netrpeljivosti i velike mržnje prema Muham-

medu, a.s., i generalno prema Islamu, govore laži, kako bi 

nevine ljude podstakli na sumnju krijući se iza naučnih 

radova.  

DA LI JE MUHAMMED, S.A.V.S., BIO 
POHOTAN? 

Kako u prošlosti, tako i danas, neprijatelji islama ne 

prestaju sa klevetama o najdražem Božijem stvorenju, kako 

bi zasadili sjeme mržnje prema najplemenitijem stvorenju 

koje je hodalo ovom planetom svih vremena, i udalji vjernike 

sa pravoga puta.  Nažalost, ima muslimana koji su pali pod 

njihov uticaj i postali žrtve njihovih potvora.  

Jedna od potvora njihovog antagonizma je i: 

“Muhamed je od onih koji se prepustio strastima, prepustio se 

željama i zadovoljstvu, i radio po svome egu. Nije mu bila dovoljna 

jedna žena, niti četiri kao svaki njegov slijedbenik, nego se ženio više od 

deset puta, po svojim strastima i volji.”1 

U knjizi: “Da li je Muhamed poslanik?”, autora Jozefa 

Smita, izdata od strane izdavačke kuče “Tenda (Šator)”, u 

Prištini, navode se veliki broj kleveta o Muhammedu, a.s. Na 

67-68 stranici ove knjige možete vidjeti i naslov: “Seksualni 

odnosi Muhameda”, gdje se navodi: “Božiji Apostol, da ga Bog 

blagoslovi,  je rekao: Džibril je donio jedan lonac od kojeg sam se najeo 

 
1 Muhamed Ali Sabuni, “Dyshimet dhe të pavërtetat rreth shumësisë së 

grave të Pejgamberit a.s. (Sumnje i neistine o broju žena Vjerovjesnika, 
a.s.)”, Tirana 2000, str. 7-8. 

i dobio snagu imati seksualni odnost koliko i četrdeset drugih 

muškaraca.”  

O ovakvim klevetama Allah, dž.š., u Kur’anu kaže: 
“O tome oni ništa ne znaju, a ni preci njihovi. Kako 

krupna riječ izlazi iz usta njihovih! Oni ne govore drugo 

do neistinu!” (Kehf, 5.) 

 “Oni žele utrnuti Allahovo svjetlo ustima svojim, a 

Allah će učiniti da svjetla Njegova uvijek bude, makar 

krivo bilo nevjernicima. On po Poslaniku Svome šalje 

uputstvo i vjeru istinitu da bi je uzdigao iznad svih 

vjera, makar ne bilo pravo mnogobošcima.” (As-Saff, 8-

9.) 

Doista su oni lažljivci jer Muhammed, a.s., nije bio 

požudan i pohotan, bio je poslanik svome narodu. Kao i 

svaki drugi čovjek se ženio, kako bi bio primjer svojim 

slijedbenicima. Muhammed, a.s., je bio kao i svaki drugi 

čovjek, jedino što ga Allah, dž.š., odabrao poslanstvom. 

 “Reci (O Muhamed): Ja sam čovjek kao i vi, meni se 

objavljuje da je vaš Bog – jedan Bog ...” (Kehf, 110.) 

Muhammed, a.s., nije bio razlikovan od drugih prijašnih 

poslanika, nije se suprostavljao prijašnim poslanicima, kako 

hrišćani navode: “Velika je razlika između Isa i Muhameda, 

onoga koji je mogao kontrolisati svoje strasti i požudnost, a to je Isa sin 

Merjemin, i onoga koji nije mogao kontrolisati svoju požudu i 

pohotnost, kao što je bio Muhamed.”2 

 
2 Muhamed Ali Sabuni, Cit., djelo. str. 8  

Ovakve tvrdnje i potvore prema Muhammedu, a.s., 

mogu pomutiti razum muslimanima koji temeljito ne 

poznaju Islam, pa čak, neki mogu i povjerovati da to što oni 

govore da je to istina.  

Jedan poetičar je rekao: 

“Nije čudno da slijep porjekne svjetlosti sunca. 

Nije čudno da bolestan porjekne ukus vode!” 

O svemu ovome plemeniti Allah, dž.š., u Kur’anu 

časnom kaže: 

 “Zašto oni po svijetu ne putuju pa da srca njihova 

shvate ono što trebaju shvatiti i da uši njihove čuju ono 

što trebaju  čuti, ali, oči nisu slijepe, već srca u 

grudima.” (Hadždž, 46) 

Škotski historičar, filozof i matematičar Tomas Karlajl 

(1795-1881), u svojoj knjizi: “The Heroes”, str. 83 ističe: 

“Muhammed nije bio pohotan bez obzira što ga za to optužuju 

nepravedno i iz neprijateljstva prema njemu. Najveću grešku i nepravdu 

činimo kada ga smatramo požudnim i pohotnim čovjekom.”3 

Ako je poligamija bila normalna društvena pojava kod 

arapa i ne arapa prije islama, onda zašto na Vjerovjesnika, 

a.s., posebno skretati pažnju i ne pridavati pažnju prijašnim 

jevrejskim poslanicima tokom historije? 

Dr. Mustafa Sibai, u svojoj knjizi “Žena između fikha i 

zakona”, ističe: “Kada sam bio u Dablinu (Glavni grad Irske) 

 
3 Edukata Islame (Islamski odgoj), br. 78, str. 51-52. 

1956. godine, obišao sam Jezuite i razgovarao sa direktorom instituta. 

Upitah ga: “Zašto Islam optužujete i njihovog poslanika, posebno u 

vašim školskim knjigama? Ne izgleda mi kao ispravna stvar u ovom 

vremenu, u vremenu ljudskog razumjevanja i različitih kultura”? On 

mi odgovoriše: “Mi, zapadnjaci ne možemo poštovati čovjeka koji je 

oženio devet žena!” Upitao sam ga: “Da li poštujete Božije 

poslanike, Davuda  i Sulejmana, a.s.?” Odgovorio je: “Da oni su 

poslanici Tevrata”. 

Rekao sam mu:”Davud, a.s., je imao hiljadu žena to je opšte 

poznato. Dok kako je navedeno u Tevratu, Božiji poslanik, Sulejman, 

a.s., imao je sedamstotina žena i tristotine robinja, koje su bile najljepše 

u svome vremenu. “Onda, zašto trebamo imati poštovanje prema ovim 

poslanicima, dok optužujete Muhammeda, a.s., koji se ženio samo 

devet puta?”- Upitah ga. Jedno vrijeme je čutao a onda mi reče: 

“Žao mi je što sam se loše izrazio. Želeo sam reči da zapadnjaci ne vole 

višeženstvo. Za čovjeka koji praktikuje poligamiju mislimo da je lud ili 

nije u stanju obuzdati svoje strasti.” Onda sam ga upitao: ” Šta 

mislite o  Davudu i Sulejmanu i drugim poslanicima koji su 

praktikovali poligamiju, počevši od njihovog djeda, Ibrahima, a.s.?” 

Čutao je, i nije mi dao nikakav odgovor”.4 Opširnije o poligamiji u 

Bibliji u trećem poglavlju možete vidjeti. 

Prof. Bevan i W. Montogomery,5 o Muhammedu, a.s., 

kažu:“Niko od velikana historije nije tako slabo cijenjen od Zapada 

kao što je to bio slučaj sa Muhammedom, koji je pogrešno i nepravedno 

 
4 Isto, str. 52-53. 
5 William Montgomery Watt (1909-2006), je akademik, svečenik, 

škotski historičar i orijentalista. Od 1964 do 1979 bio profesor 
islamskih i arapskih studija ma Univerzitetu u Edinburg. 

tretiran. Dužni smo ovo ispraviti, oslanajući se na njegov karakter i 

upornost, koju mu je Bog podario.”6 

MUDROSTI I RAZLOZI BRAKOVA 

U nastavku možete uočiti mudrosti i razloge, 

Vjerovjesnikovih, a.s., brakova. Argumente koje čemo 

iznijeti su dovoljno jaki da odbace laži i potvore prema 

Muahmmedu, a.s., o ovoj tematici.  

Kako bi smo otklonili svaku sumnju o ličnosti 

Muhammeda, a.s., obradit čemo dvije najbitnije tematike o 

brakovima Vjerovjesnika, a.s.  

       

       1. Poslanik, a.s. - nije povećao broj žena, prije svoje straosti, 

dakle, prije svoje pedesete godine.  

      2. Sve njegove žene su bile udovice, izuzev Aiše, r.a., koja je bila 

djevica. 7 

Vjerovjesnik, a.s., se nije ženio do svoje dvadeset i pete 

godine. Kada imamo na umu klimatske uslove tog podneblja 

i velikih temperatura, možemo uvidjeti da je Vjerovjesnik, 

a.s., dobro kontrolisao svoje strasti. Kada bi samo jednom 

zgrešio i skrenuo sa pravoga puta, zasigurno da oni koji su 

mu do juče bili neprijatelji, da bi od njih čitav svjet bio 

informisan njegovih ispusta i griješenja.8 

 
6 Ajni Sinani, “Të tjerët për Islamin (Drugi o islamu).”, str. 148. 
7 Muhamed Ali Sabuni, Cit., djelo. str. 9. 
8 „Nën hijen e Besimit-2“, str. 108-109. 

Temperatura tih podneblja je nevjerovatno visoka, tako 

da ona dodatno podstiče čovjekove prohtjeve. Ali i pored 

toga Muhammed, a.s., se nikada nije približavao ženama sve 

do svoje dvadeset i pete godine. Tek tada se oženio po prvi 

put. Na čitavom arapskom poluostrvu bio poznat njegov 

nadimak “El-Emin (povjerljiv)”, titula koja je pokazatelj 

njegovog stepena morala.9 

Prvi put je Vjerovjesnik, a.s., stupio u brak sa svojih 

dvadeset i pet godina, toliko je i trajao njegov prvi brak. 

Dakle, svi ostali brakovi za koje se optužuje i kleveti 

Vjerovjesnik, a.s., su nakon njegove pedesete godine. 10 

Praksa pokazuje da u periodu od 25-50 godine strasti su 

na največem nivou; kada je čovjeku najpotrebnija žena. Dok, 

Muhammed, a.s., je prošao ovu fazu tako što je uspeo da 

iskontroliše svoje prohtjeve. Jedino je sa Hatidžom, r.a., bio 

u braku prije svoje pedesete godine.11 

Kada bi za cilj imao samo strasti, tj., seksualnih požuda, 

onda bi se u mladosti više puta ženio, a ne u svojoj starosti, 

onda, ženio bi se mladim i nevinim ženama, a ne starim 

udovicama.  

Prenosi se kada je sin Abdullaha, Džabir, otišao kod 

Vjerovjesnika, a.s., osmehnut, a on ga upita: “Još se nisi 

 
9 Hamude Abdulati, “Islami në Fokus (Islam u fokusu)”, Skoplje, 

2000, str. 338. 
10 Vidi: Saffijurrahman El-Mubarekkfuri, Cit., djelo. str. 136.  
11 Irfan Abazi, Taxhedin Bislimi, Faredin Ebibi, Jusuf Zimeri, “E 

drejta Familjare në Islam (Porodično pravo u islamu)”, Skoplje, 1996, 
str. 157. 

oženio?” Odgovori mu: “Da”. Upita ga, alejhi selam: “Neudata 

ili udovica?” Reče: “Udovica”. Onda mu Vjerovjesnik, a.s., reče: 

“Kada bi se oženio sa neudatom, s njom bi se igrao, ona bi se s tobom 

igrala, smijao bih se s njom, i ona bi s tobom”. 

Vjerovjesnik, a.s., s ovim mu predložio da se ženi 

neudatim (nevinim) ženama, kako bi što više uživao i 

udovoljio svojim strastima. Da li je logično ženiti udovice, a 

da mlade ostaju neudate i da se s njima ženi u starosti, a ne u 

mladosti, ako je cilj Muhammeda, a.s., bio ego i ispunjavanje 

seksualnih požuda? 

Postavlja se pitanje: Zašto se Muhammed, a.s., nije u 

mladosti ženio? Zašto se nije ženio neudatim ženama, nego 

udovicama? Tako da, ove činjenice dokazuju da potvore koje 

su adresirane Vjerovjensiku, a.s., su neosnovane i cilj svih 

potvora je, poniziti i ugroziti ličnost Muhammeda, a.s.12 

Kada su mušrici Kurejšije ponudili Muhammedu, a.s., 

najlepše žene kako bi napustio svoju misiju, pozivanje u 

islamu, on je ovu ponudu odbio. Ovo dokazuje da 

Vjerovjesnik, a.s., se nije prepustio strastima, onako kako ga 

pojedini optužuju.13 

Vjerovjesnikovi, a.s., brakovi nisu bili zbog njegovog 

nekontrolisanog nagona ili prohtjeva, cilj brakova je bio 

častan i sa plemenitom namjerom. Ovo bi prihvatili i najveći 

neprijatelji islama, kada bi otklonili fanatizam i ljubomoru 

 
12 Muhamed Ali Sabuni, Cit., djelo. str. 10. 
13 E drejta Familjare në Islam (Porodično pravo u islamu), str. 156-157. 



F E N O M E N  P O T V O R A  O  M U H A M M E D U ,  S . A . V . S .  

14 ~ S E N A D  M A K U  

koju posjeduju u svojim njedrima i kada bi pravedno sudili.

  

Abdullah Nasih Ulvan, kada govori o Muhamedovim, 

a.s., brakovima, navodi razloge i okolnosti koje su primorale 

Muhammeda, a.s., da se oženi više puta. Od navedenih 

povoda su: Odgoj, širenje islama, usavršavanje 

zakonodavstva, društvena solidarnost, jačanje društvenih 

veza, prikazivanje savršenog primjera u društvu.14 

Islamski učenjaci analizirajući ovu bitnu i osjetljivu 

tematiku, daju nam do znanja da, mudrosti i motivi 

Muhammedovih, a.s., brakova uglavnom su zbog: 

Sticanje i širenje znanja kao motiv;  

1. Izvršavanje naredbi kao motiv;  

2. Politički motivi; 

3. Društveni motivi. 

 

 
14 Edukata Islame (Islamski odgoj), br. 78, str. 55. 

STICANJE I ŠIRENJE ZNANJA KAO 
MOTIV 

Stupanjem u braku s drugim ženama cilj Muhammeda, 

a.s., je bio, obrazovati i odgojiti grupu žena koje će podučiti 

druge žene osnovnim šerijatskim propisima. Žene su 

sačinjavale polovinu društva, što je bilo od suštinskog 

značaja. Ono što je bilo obaveza muškarcima, bilo je obaveza 

i ženama. Većina tih žena su se ustručavale postavljati pitanja 

Vjerovjesniku, a.s., o islamskim propisima, naročito kada je 

riječ o intimnim pitanjima. 

Prenosi se od Aiše, r.a., da je jedna žena iz redova 

Ensarija upitala Vjerovjesnika, a.s., o svom mjesečnom 

ciklusu (menstruacijama). Vjerovjesnik, a.s., joj odgovori: 

“Uzmi jedan dio pamuka i očisti se time”. Ona mu reče: “Kako da 

se time očistim, Božiji poslaniče”. Odgovori joj: “Očisti se time”. 

Ona ga ponovo upita: “Kako?”. Ponovo joj odgovori: 

“Subhanallah! Očisti se  time”. Veli Aiša, r.a: “Uzela sam joj 

pamuk iz ruke i rekla sam joj: “Postavi na ovom mjestu i pazi na 

mrlje”. Onda sam je podučila gdje treba da postavi. Zasigurno da je 

Vjerovjesnika, a.s., bilo stid javno joj objašnjavati. Ali bilo je 

sa druge strane i žena koje su se stidjele da javno pitaju 

Vjerovjesnika, a.s., o osetljivim pitanjima.15 

Prenosi Buhari i Muslim, da je Ummu Sulema, žena Ebu 

Talhe, otišla kod Vjerovjesnika, a.s., i upitala ga: “O Božiji 

 
15 Muhamed Ali Sabuni, str. 13, vidi i: Edukata Islame (Islamski 

odgoj), br. 78, str. 55 I Muhamed Rashid Rida, “Të drejtat e gruas 
në Islam (Prava žene u islamu).”, Tirana, 2006, str. 68-69. 

poslaniče, Allah, dž.š., se ne stidi istine istine. Da li se treba žena 

očistiti ako u snu doživi orgazam?” Vjerovjensik, a.s., joj reče: 

“Da ako vidi vlažno”. Ummi Seleme reče: “Žene su poudele. Da li 

je moguče da žene dožive orgazam u snu?” Vjerovjesnik, a.s., joj 

odgovori: “Naravno, kako će onda djete dobiti njen oblik?” 

Vjerovjesnik, a.s., je imao namjeru pojasniti joj da se 

djete oblikuje od sjemena muža i ženskih jajnih čelija, i zbog 

toga ima nalik majke. 16 

Odgovori na ovako kompleksna i osjetljiva pitanja 

preuzele su plemenite i časne žene Vjerovjesnika, a.s. Zbog 

toga je i Aiša, r.a., rekla: “Neka se Allah smiluje ženama 

Ensarija, jer se ne stide naučiti vjeru.”  

Veliki broj žena je odlazilo kod Aiše, r.a., i postavljale bi 

joj pitanja o menstruaciji, mjesečnici, čistoći, itd.  

Dakle, jedan od povoda Vjerovjesnikovih, a.s., ženidbi je 

bio cilj podučiti i odgojiti žene vjerskim propisima; podučiti i 

odgojiti beduine i druge stanovnike, bilo to mladi ili stari. I 

nakon smrti Vjerovjesnika, a.s., uloga njegovih plemenitih 

žena je bila podučavati, upučivati i olakšavati život ljudima. 

Na najbolji mogući način su dočarale Islam ženama. To je 

zapravio i bio jedan od njegovih ciljeva. Da drugim ženama 

prenesu i poduče osetljivim temama intimnog života 

Vjerovjesnika, a.s., jer se njegove žene nisu skrivale od 

narod. Tokom čitave historije nema čovjeka o kome se toliko 

detaljno i intimno znalo o njegovom životu, kao što je to bio 

slučaj sa Vjerovjesnikom, a.s., koji je rekao: “Govorite, prenosite 

 
16 Muhamed Ali Sabuni, str. 13-14. 

moje riječi ...”, u duhu obrazovanja i upućivanja ljudi na 

Pravome putu. 17 

IZVRŠAVANJE NAREDBI KAO MOTIV 

Jedna od mudrosti Vjerovjesnikovih, a.s., brakova je i 

izvršavanje zakonodavnih naredbi. Kao povod ovome bio 

razlog tradicije  arapa prije objave Kur’ana. Arapi su imali 

praksu otuđivati djece, koja genetski nisu pripadala  njima. Pa 

su nakon prisvajanja smatrali da su im to ko prava djeca, ne 

pravivši razliku od ostala biološka djeca. I tako je ovo postala 

tradicija koja se proslijeđivala od koljena na koljeno. Ta 

prisvojena djeca imala su pravo na nasledstvo, brak, 

zabranjeni brakovi itd., i još veliki broj loših tradicija, koje su 

postale kao vjerska tradicija u vremenu neobrazovanja prije 

dolaska islama. 

Kada bi neko prisvojio djete rekao bi mu: “Ti si moj sin, ti 

me nasleđuješ i moje nasledstvo pripada tebi”. 

Vjerovjesnik, a.s., prije poslanstva, je prisvojio djete koje 

je bilo pod vlasništvom Hatidže, r.a., supruge Vjerovjesnika, 

a.s., koji ga puno poštovao i iskazivao neizmjernu ljubav 

prema njemu i na taj način bio primjer ostalima.18 

Dolaskom islama ovakva neprirodna tradicija je postala 

zabranjena. Vjerovjesnik, a.s., prije Objave adaptirao je 

Zejda, onako kako su to radili i drugi ljudi. Nakon njegove 

 
17 Dr. Jusuf Kardavi, “Fetva Bashkohore II (Savremene fetve II)”, 

Priština, 2002, str. 198. 
18 Muhamed Rashid Rida, Cit., djelo. str. 75. 

adaptacije, ljudi su ga počeli zvati:“Zejd ibn Muhammed (Zejd 

sin Muhammeda)”. 

Prenosi Buhari i Muslim, r.a., da je Abdullah bin Omer, 

r.a., rekao: “Zaista Zejda sina Harisa, zvali ga Zejd ibn Muhamed 

(Zejd sin Muhameda), sve dok nije objavljen kur’anski ajet: “Zovite 

ih po očevima njohovim, to je kod Allaha ispravnije”. 

Onda ga Vjerovjesnik, a.s., nazva: “Ti si Zejd, sin Harisa”.19 

Vjerovjesnik, a.s., oženio Zejda sa Zejnebom, koja je bila 

čerka Džahšul Eseda. Allahova mudrost i naredba je bila da 

Zejd razvede Zejnebu i da se s njom oženi Muhammed, a.s., 

kako bi pojasnio vjerovanje, uništio neznanje i postavio jake 

islamske temelje.  

Vjerovjesnik, a.s., se bojao da će dvolični ljudi govoriti: 

“Muhamed se oženio ženom svoga sina”. Vjerovjesnik, a.s., je ovo 

krio i držao u tajnosti, sve dok nije objavljen ajet u kome 

Uzvišeni Allah, dž.š., kaže: 

 “A kad ti reče onome kome je Allah milost darovao, a 

kome si i ti dobro učinio: "Zadrži ženu svoju i boj se 

Allaha!" - u sebi si skrivao ono što će Allah objelodaniti 

i ljudi si se bojao, a preče je da se Allaha bojiš. I pošto 

je Zejd s njom živio i od nje se razveo, Mi smo je za 

tebe udali kako se vjernici ne bi ustručavali više da se 

žene ženama posinaka svojih kad se oni od njih razvedu 

- kako Allah odredi, onako treba biti”. (El-Ahzab, 37.)20 

 
19 Muhamed Ali Sabuni, Cit., djelo. str. 15-16. 
20 Isto, str. 16, poashtu shih Nektari i vulosur i xhennetit (Zapecaceni 

džennetski napitak), str. 557-558. 

Kaže Aiša, r.a.: “Kada bi Poslaniku, a.s., bilo dozvoljeno da 

nešto sakrije (a to je nemoguće) od Objave koja silazi, on bi prikrio 

ajete koji mu naređuju ženidbu sa Zejnebom. Da, osobi koja nosila 

poslanstvo – toliko je to bilo teško!”21 

Dakle, otuđivanje djece i smatranje da su to biološka 

djeca je postalo zabranjeno, i na taj način je uklonjena jedna 

neobična tradicija arapa. Allah, dž.š., je također pojasnio 

vjernicima: 

 “Muhammed nije roditelj nijednom od vaših ljudi, 

nego je Allahov poslanik i posljednji vjerovjesnik - a 

Allah sve dobro zna.” (El Ahzab 40.) 

Vjerovjesnikov, a.s., brak sa Zejnebom je poslužio kao 

preteks zlonamjernim ljudima da potvore i govore odurne 

riječi o Muhammedu, a.s. Jedna od optužbi da je 

Muhammed, a.s., stupio u brak sa ženom svoga sina jeste, 

kako bi zadovoljio svoju požudu. Dok, Vjerovjesnik, a.s., se 

s njom oženio jer je to bila Božija naredba.  

Prenosi se od Buharija da se Zejneba, r.a., često ponosila 

i hvalila pred drugim ženama govorivši:“Vas je roditelj 

(porodica) udavala, a mene je Allah, dž.š.”. 

Dakle, razlog ovog braka bila Božija naredba, mudrost 

ovakvih naredbi samo plemeniti Bog zna., Koji kaže: “... A 

vama je dato samo malo znanja.” (El-Isra, 85.) 

 
21 “Lëkundjet që solli shekulli”, str. 58-59. 

POLITIČKI MOTIVI 

Jedan od razloga Vjerovjesnikovih, a.s., brakova, bio je 

pomirba i ujedinjenje razjedinjenih plemena oko sebe. Jedna 

od žena bila je i Džuvejrijja čerka Harisa, koji je bio vođa 

plemena Beni Mustalak. Džuvejrijja zajedno sa svojim 

narodom dopali su zarobljeništvu. Ona je od Muhammed, 

a.s., zatražila oslobođenje, ponudivši mu bogatstvo, ali joj 

Vjerovjesnik, a.s., ponudio brak, ponudu koju je i prihvatila.  

Nakon stupanja u brak s njom, muslimani su govorili: 

“Poslanikove prijatelje ste zarobili”? – zatim su ih oslobodili. 

Kada su primjetili slijedbenici plemena Beni Mustalak, 

njegovu humanost, prihvatili su Islam i postali muslimani. 

Vjerovjesnikov, a.s., brak imao je značajan uticaj na 

pleme Beni Mustalak, pa je tako više od stotinu porodica 

prihvatilo Islam. O ovome govori Aiša, r.a., dok prenosi 

Buharija u svome sahihu.22 

Vjerovjesnik, a.s., se također oženio Safijom, koja je bila 

čerka Hujeja bin Ahtaba. Postala je robinja nakon ubistva 

svoga muža u bitci na Hajberu. Ona je bila čerka vođe 

plemena Beni Kurejza, i poslali je kod Muhammeda, a.s., koji 

joj ponudio dvije mogućnosti: 

1. Da je oslobodi i oženi; ili 

2. Oslobodi i vrati porodici. 

 
22 Muhamed Ali Sabuni, str. 20, vidi i: Edukata Islame (Islamski 

odgoj), br. 78, str. 56-57. 

Ona je odabrala da se uda za njega. Ovaj brak je bio 

povod da veliki broj ljudi primi Islam iz plemena Beni 

Kurejza. 

Također i brak sa Remla binu Ebu Sufjan (Ummu 

Habiba), bio iz političkih razloga. U tom vremenu Ebu 

Sufjan, naspram Vjerovjesnika, a.s., bio predstavnik 

nevjerništva, njegov zakleti neprijatelj. Ona je jedna od prvih 

muslimanki i onih koji su uzeli mjesta u prvim redovima 

islama. Kasnije, zajedno sa svojim mužem učinila hidžru u 

Abesiniji, kako bi osigurala svoju vjeru. Kada joj muž 

preselio ostala je sama, bez igdje ikoga. Tako da, ili je trebala 

primiti hrišćanstvo i pomoć od kršćana, ili se trebala vratiti 

svome ocu i kući nevjerništva, ili je trebala prositi od vrata 

do vrata. Kada je o ovome čuo Vjerovjesnik, a.s., zatražio je 

od kralja Abisinije, Nedžašija, da oženi Ummu Habib. Kada 

je ovo čuo kralj, obradovao se, jer, kada bi se vratila svojoj 

porodici, bila bi prisiljena napustiti vjeru i vratiti se 

nevjerstvu, ili bi snažno bila kažnjena. Za nju je Vjerovjesnik, 

a.s., dao 400 dinara sadake (mehr) i još puno drugih poklona. 

Kada se vratila u Medini, stupila je u brak sa Vjerovjesnikom, 

a.s. 

Kada je o ovome čuo Ebu Sufjan, njemu se dopala ova 

vjest. Čak se i ponosio sa Vjerovjesnikom, a.s., sve dok nije i 

sam prešao na Islam. 

Vjerovjesnikov, a.s., brak sa čerkom Ebu Sufjana, koji je 

bio jedan od njegovih najvećih neprijatelja, njihov brak bio 

povod ka poboljšanju odnosa s njihovim plemenom, koja su 

bila neprijateljska.23 

DRUŠTVENI MOTIVI 

Stupajući u brak sa čerkom Ebu Bekra, r.a., i čerkom 

Omera, r.a., Vjerovjesnik, a.s., imao je za cilj ojačati veze sa 

svojim najboljim prijateljima. Ovoj e bio povod njegovog 

braka i sa pojedinim ženama iz plemena Kurejš. Na ovaj 

način Vjerovjesnik, a.s., je uspio ujediniti ljude. 

Ebu Bekr, r.a., jedan od najboljih prijatelja Vjerovjesnika, 

a.s., prvi je primio Islam, svojim duhom, tjelom, i čitavim 

svojim bogatstvom borio se da Islam uzdigne i u odbrani 

Vjerovjesnika, a.s. 

Prenosi imam Tirmizi, r.a., da je Muhammed, a.s., 

govorio o ljudskoj vrednosti Ebu Bekra, r.a., rekavši: “Svako 

ko pomogne, Allah će mu nadoknaditi na Sudnjemu danu. Nijedno 

bogatstvo neće biti od koristi, kao pomoć Ebu Bekra. Nikog nisam 

pozvao u Islam, a da nije sačekao, oklijevao i razmatrao, osim Ebu 

Bekra, koji se nije dvoumio, niti oklijevao; čim sam mu pomenuo 

Islam, odmah ga je prihvatio. Znajte da je ovaj vaš prijatelj Allahu 

draga osoba”. 24 

Muhammedov, a.s., brak sa Aišom, r.a., je bila največa 

ukazana čast prema svome najboljem prijatelju Ebu Bekru, 

r.a.  

 
23 Isto, str. 22-23. 
24 Isto, str. 18. 

Također ukazao čast i Omeru, r.a., tako što se oženio 

njegovom čerkom, Hafsom, r.a. Ovaj brak je bio duševni 

smiraj Omera, r.a., koji je bio heroj islama, putem kojeg je 

Uzvišeni Allah ojačao i uzdigao visoko zastavu islama.  

Kasnije je Vjerovjesnik, a.s., udao svoje čerke za Osmana 

i Aliju, r.a., iskazavši poštovanje prema svoja dva dobra 

prijatelja.  

Ebu Bekr, Omer, Osman i Alija, r.a., su bili najbolji 

njegovi, a.s., prijatelji, koji su imali značajan uticaj u širenju 

islama. Iz svega ovoga možemo vidjeti veliku mudost i lijepu 

nameru.25 

TRIVIJALIZACIJA 
VJEROVJESNIKOVIH, A.S., GODINA  

Hatidža bint Huvejlid, r.a., bila je prva žena 

Muhammeda, a.s., s kojom se oženio prije Objave. Kada se s 

njom oženio imao je 25 godina, dok ona 40 god. Ona je bila 

ta koja je ponudila brak, a Vjerovjesnik, a.s., prihvatio njenu 

ponudu za brak.26 

Hatidža, r.a., je bila dva puta u braku prije braka sa 

Vjerovjesnikom, a.s., prvi put sa Ebu Hale ibn Zerar, drugi 

put sa Atik ibn Aiz. 27 

 
25 Isto, str. 19. 
26 Hamude Abdulati, “Islami në Fokus (Islam u fokusu).”, str. 339, i 

Nektari i vulosur i xhennetit, (Zapecaceni džennetski napitak), str. 68. 
27 Muhamed Ali Sabuni, str. 25, vidi i: Zapecaceni džennetski napitak. 

Muhammed, a.s., bio 25 godina u braku s njom, a ne 5 

godina kao što se navodi u knjizi “Da li je Muhamed poslanik 

(prorok)?”, autora Jozefa Smita, citiram: “Muhamed je bio pet 

godina u braku sa svojom prvom ženom Hatidžom”.28 

Takoder, u ovoj knjizi možete nači još puno drugih 

potvora o Muhammedu, a.s. Hatidža je sa Vjerovjesnikom, 

a.s., živjela 25 godina, 15 prije poslanstva i 10 nakon. 

Vjerovjesnik, a.s., se nije ženio niti jednom drugom ženom 

sve dok je u braku bio sa Hatidžom. 

Kada se Vjerovjesnik, a.s., oženio Zejnebom bint Hu-

zejme, ona je imala preko sezdeset godina. I sa 

Muhammedom, a.s., živela je manje od dvije godine.29 

Jedan od razloga poligamije u tom vremenu je bio i 

gubitak muževa, pa su teko žene bivale same i ne zaštičene i 

imali su potrebu da se neko o njima brine. 

Muhammed, a.s., oženio se i sa Ummu Seleme Hind el 

Mahzumije, jer je njen muž ubijen na Uhudu i ostala je sama 

s četiri jetima, bez igdje ikoga. Vjerovjesnik, a.s., nije mogao 

pronači nikakvo drugo rešenje osim da se s njom oženi. 

Kada je Vjerovjesnik, a.s., zatražio brak s njom, ona 

uznemirena mu reče: “Ja sam u godinama, majka sam četiri jetima 

i veoma sam ljubomorna”. Vjerovjesnik, a.s., joj reče: “Što se tiče 

jetima, ostavi ih meni, a što se tiče ljubomore, molit ću Allaha da 

otkloni ljubomoru iz tvoga srca.”, i uopšte nije pomenuo njene 

 
28 Joseph Smith, “Muhamedi- A është Profet? (Da li je Muhamed 

Vjerovjesnik?).”, str. 65. 
29 Muhamed Ali Sabuni, str. 31. 

godine. Nakon što je prihvatila ponudu za brak, 

Vjerovjesnik, a.s., je preuzeo brigu o djeci. Otvorivši svoje 

srce, lijepim ponašanjem i milošcu se lijepše ophodio prema 

njima nego li njihov pravi otac.30 

Imaju li šta dodati oni koji potvore? Da li su ovo brakovi 

zbog strasti i požuda? Ili i dalje nisu uvidjeli plemenitost, 

mekoću, milost, vrijednost i darežljivost velikog Božijeg 

poslanika a.s., koji je poslan kao milost svim svjetovima.31 

 DA LI JE MUHAMMED BIO 
“PEDOFIL” ? 

Najčešći argumenat onih koji žele okaljati ugled islama, 

oslanjaju se na brak poslanika Muhammeda, a.s., sa Aišom, 

r.a., nazivajući ga pedofilom, jer se oženio s njom dok je ona 

bila u ranoj fazi života.  

Optužbe hrišćanskih misionara i drugih orjentalista su 

bez dokaza. Kada bi njegov brak sa Aišom, r.a., bio nezakonit i 

sumnjiv, bilo bi nesaglasnosti njegovih slijedbenika, a još više njegovih 

neprijatelja i protivnika. 

Kada bi ovaj brak bio nezakonit, i zlostavljanje kao što 

pojedini orjentalisti žele prikazati, onda bi njegovi protivnici 

ovaj brak koristili kako bi ga optuživali. Ali, ovako nešto nije 

nigdje zabeleženo.   

      Historijski podatci koji govore da je Muhammed, a.s., bio 

 
30 Isto, str. 35. 
31 “A tebe (Muhammede) smo samo kao milost svjetovima poslali.” (El-

Enbija, 107.). 

oženjen sa Aišom, r.a., kada je ona imala devet godina nisu 

jedini. Ima historijskih podataka koji govore da je imala 14, 

17, 18, pa čak i više godina. Kako god bilo, nemamo niti 

jedan izvor da su Muhammeda, a.s., u tom vremenu 

optuživali na ovu temu. 

Jednu stvar trebamo pojasniti. Ne mora uvjek svi hadis 

biti činjenica, tj., uvjek ima prostora za diskutovanje.  

Analizirajući ove historijske činjenice, uz dužno 

poštvoanje prema svim prenosiocima hadisa i historičarima, 

dakle, analizirajući i računajući sve historijske činjenice i 

kritički osvrt hadisima Vjerovjesnika, a.s., koji govore o ovoj 

tematici. Analize i historiski podatci o ovoj tematici mogu 

biti: 

a) Prema uopšteno prihvačenom mišljenju, Aiša, r.a., je 

rođena osam godina prije Hidžre. Prema drugim 

naracijama u Buhariju nalazimo da je Aiša bila veoma 

mlada u vremenu kada se 54 kur’anska sura objavila, 

koja je objavljena devet godina prije Hidžre. Prema 

ovom tumačenju, Aiša, r.a., ne samo da je bila rođena 

prije objave ove sure, nego je bila veoma mlada 

djevojcica (dzarijah) – a ne novorođenče (sibjah). 

b) Prema skoro svim historičarima Esma, r.a., je deset 

godina starija od svoje sestre Aiše, r.a. U knjizi 

(Taqrib al-Tehzib), kao i (Al-Bidaajah wa al-Nihajah) 

je rečeno da je Esma, r.a., preseljila u 73 god., po 

hidžri, to znaći da je Esma, r.a., umrla kada je imala 

100 godina. Ako je imala 100 godina u 73 god., po 

hidzri (kada je umrla) onda je Esma r.a., imala oko 

27-28 god., kada je nastupila prva hidžretska godina. 

U to vrijeme, ukoliko je Esma, r.a., bila starija od 

Aiše, r.a., 10 godina, onda bi Aiša, r.a., trebala da ima 

17-18 godina. Ako se uzme ova činjenica u obzir, kao 

i činjenica da je Aiša, r.a., oko 1-2 godine po hidžri 

bila udata za Muhammeda, a.s., ispadne da je Aiša 

imala između 18 i 20 god., u trenutku sklapanja braka 

sa Vjerovjesnikom, a.s. 

c) Imam Taberi, r.a., u svojim historijskim knjigama 

spominje da je Ebu Bekr, r.a., imao četvoro djece i da 

je svih četvero rođeno u periodu dzahilijata-

preislamskog perioda. Ako je Aiša rođena u 

dzahilijatu, ona je morala imati najmanje 14 godina u 

1 godini po hidžri. Ukoliko se uzme ovaj podatak u 

obzir očito postoji kontradiktornost sa podatkom da 

je Aiša imala 9 godina prilikom udaje. 

d) Prema Ibn Hišamu, historičaru, Aiša, r.a., je 

prihvatila Islam nešto prije Omera, r.a. Ovaj podatak 

govori da je Aiša, r.a., primila Islam u periodu prvih 

godina islama.  No, ukoliko je tačan podatak da je 

Aiša imala oko 7-9 godina u vrijeme udaje sa 

Muhammedom, a.s. onda Aiša, r.a., nije mogla ni biti 

rođena u prvim godinama islama. 

e) Prema Ibn Hadzaru, Fatima, r.a., je bila pet godina 

starija od Aiše, r.a., Fatima, r.a., je rođena kada je 

Vjerovjesnik, a.s., imao 35 god. Ako se ovaj podatak 

uzme kao tačan Aiša, r.a., je morala imati najmanje 

14 god., u prvoj godini po hidžri, a najmanje oko 15-

16 godina u vrijeme udaje sa Vjerovjesnikom, a.s.32 

f) Kada se Muhammed, a.s., verio Aišom, r.a., bila je 

punoljetna. Jer, nije bio jedini koji je zaprosio. Prije 

njega nju je zaprosio Džubejr b. Mut’am b. Adij. Ova 

činjenica nam govori da Aiša, r.a., i prije veridbe sa 

Muhammedom, a.s., bila punoljetna i spremna za 

veridbu/brak.33 

g) Tradicija ovakvih brakova bila poznata kod arapa.34 

Ako se osvrnemo historiji, možemo vidjeti da Aiša, 

 
32 Više o ovome vidi: “Martesa e hershme e Muhamedit me Ajshen - 
sqarim i akuzave (Prerani brak sa Aišom – objašnjena)”, Pripremljeno 
od: Halil Ibrahimi, objavljeno: http://www.islamidhekrishterim 
i/ajshe.htm 

33 Nemojmo zaboraviti da brak sa Aišom, r.a., na inicijativi Haule 
bint Hakim, bio razlog jačanja prijateljskih veza Vjerovjesnika, a.s., 
sa najdražim čovjekom, Ebu Bekra, r.a. Ovo je još jedan dokaz da 
je Aiša, r.a., bila punoljetna. 

34 Ovo je bilo normalno i kod ne arapa. Liber jevreja, Hujej ibn 
Ahtab, kada je udao svoju čerku, Safiju, imala je samo jedanaest 
godina. Dakle, ovakav tip brakova, je pretežno vezan određenim 
mjestom i tradiciom tog naroda. 

Vjerska kultura dozvoljava brak ako je osoba spolno zrela za 

intimne odnose. U pojedinim djelovima sveta je čak regulisano 

zakonom vreme stupanja u intimne odnose. I po ovom pitanju se 

države razlikuju. U Japanu, npr., dozvoljeni su intimni odnosi 

nakon trinaeste godine, dok u Španiji nakon dvanaeste godine. U 

ovisnosti od spolne zrelosti. Uglavnom žene sazrevaju u doba 

r.a., nije bila jedina koja se udala za čovjeka koji je 

bio godište svoga oca. Npr., kada se oženio djed 

Vjerovjesnika, a.s., Abdul Muttalib, sa Haleh-om, 

istoga dana se oženio i Abdullah (Vjerovjesnikov, 

a.s., otac) sa Eminom, koja je imala isto godina 

koliko i Haleh-a. Zatim, Omer koji se oženio čerkom 

Alije, r.a., iako je njihova razlika bila koliko i 

Vjerovjesnikova, a.s., sa Aišom, r.a. Isto uradio i 

Talha bin Ubejdullah sa Ummu Kulthumin, čerkom 

 

između 8 i 12 godina, u ovisnosti od genetike, zatim, kojoj rasi 

pripadaju i podneblju u kome žive. U zemljama gdje su 

temperature jače, proces sazrijevanja je puno brži nego li u 

hladnijim mjestima. Ovo su opšte poznate naučne činjenice. Rani 

brakovi bili su prihvatljivi u Arabiji tokom VII –ga stoljeća, 

društvena kultura, ne samo kod arapa nego i izrailćana, i svih 

druga naroda tih podneblja.  

Talmud, koji se kod jevreja smatra ‘Usmeni Tevrat’, Sanhedrin 
76. b., kaže: “Poželjno je da se žene udaju kada im se pojave prve 
menstruacije”. Vidi opširnije: http://www.islamidhe 
krishterimi.com/ajshe.htm, tema: “Martesa e hershme e Muhamedit 
me Aishen- sqarim i akuzave (Prerani brak Muhameda sa Aišom, 
objašnjena i napadi” od Halil Ibrahimi, također vidi veb portale na 
engleski jezik: http://www.bismikaalla huma.org/ ("The Young 
Marriage of `Âishah" nga Mohd E. N. Juferi) I http://www.underst 
anding-islam.org/related/text.asp? type=quest ion&qid=375& 
sscatid=362 (What was Ayesha's (ra) Age at the Time of Her Marriage 
to the Prophet (pbuh)?, zasnivano na:  “Tehqiq e umar e Siddiqah e 
Ka’inat” nga Habib ur Rahman Kandhalvi, Anjuman Uswa e 
hasanah, Karachi, Pakistan. 

Ebu Bekra, r.a., Dakle, imamo veliki broj ovakvih 

primjera tokom historije arapa, ali i drugih naroda.3536 

h) Imam Nedevi u knjizi “Biografija Aiše”, str.111. kaže: 

“Hazreti Aiša je četrdeset godina bila udovica.” Dok, na 

str. 153 kaže: “Poslednji dani hilafeta Amira Muavije bile 

su i poslednje godine života Aiše, r.a., i ona je tada imala 67 

godina”. Ako od njenih 67. god., oduzmemo 40. god., 

vrijeme koje je provela kao udovica, možemo doći 

do zaključka da je imala 27. god., kada je 

Vjerovjesnik, a.s., preselio. Tako da, imajući u vidu 

objavu od 23 godina, prema ovoj računici proizlazi 

da je Aiša rođena 4 godine prije početka objave, i da 

se veridba dogodila kada je ona imala 14-15 god. 

 

  35 Prije nego li osudimo ovakve sučajevo, trebamo imati na umu 
koncept razvoja mladih u tom vremnu od koncepta razvoja u 
ovom vremenu. U tom vremenu djeca i mladi su bili 
organizovaniji i odgovornost na njih je bila veća. Npr.: Usame b. 
Zejd, iako je bio 17-to godišnjak, bio komandant velike vojske, u 
kojoj su vojnici bili ashani koji su bili dosta stariji i poznatiji od 
njega. Također, Zejd b. Sabit, iako je bio 13-to godišnjak, imao je 
odgovornost pisati Kur’an. Također i tokom historije se ovo 
dešavalo, kao npr., sa Muhammed b. Kasimin, (Sulltan Mehmet 
Fatih), itd. Ovi primjeri i još puno sličnih nas teraju na razmišljanje 
da djeca i omladina prijašnih naroda se drastično razlikovala od 
sadašnjeg razvoja i odgovornosti mladih. 

36 O ovome vidi više: “Dëshira e tepruar sensuale e Profetit Muhammed 
dhe ushtrimi i poligamisë nga ana e tij”, Adil Shiddi i Ahmed bin 
Uthman  Mezjed, objavljeno na: http://sedatislami.com/?faqja= 
artikulli&id=1084 

http://sedatislami.com/?faqja=%20artikulli&id=1084
http://sedatislami.com/?faqja=%20artikulli&id=1084

Dok, brak koji se dogodio prve godine po Hidžri, 

trebala je imati 19 ili 20 god. 

i) Autor hadiskih kolekcija “Mishkat El-Mesabijh”,  

Uahidudin, u njegovoj poznatoj knjizi: “Ahmal fi 

Esmai Er-Rixhal” kaže: “U vrijeme braka, hazreti Aiša, 

r.a., imala je 18-19 god”.37 

j) Prema brojnim hadisima, Aiša, r.a., se pridružila 

muslimanima na bitci kod Bedra i Uhuda. Na dalje 

postoji historijska činjenica da nikom ispod 15 

godina života nije dozvoljeno da pristupi bitci na 

Bedru i Uhudu - što jasno ukazuje da Aiša nije mogla 

imati 9-10 godina u to vrijeme. Na kraju krajeva 

samo su sposobne žene (fizički) išle na bojna polja da 

pomažu muslimanima, i također, Vjerovjesnik, a.s., 

nije dozvoljavao da djeca učestvuju na bojnim 

poljima. Prenosi Buharija da su dvoje djece došli kod 

Muhammeda, a.s., i zatražili dozvolu da učestvuju bitkama. 

On ih upita koliko im je godina. Jedan reče 14, dok drugi 15. 

Muhammed, a.s., prvome nije dozvolio, dok drugome dozvolio, 

jer je pokazivao simptome punoletstva. Ovo nam još 

jednom dokazuje da je Aiša, r.a., u tom vremenu bila 

punoletna, a ne djete. Imajući u vidu da se bitka na 

Bedru dogodila druge godine po hidžri, dok se 

Muhammed, a.s., oženio njom godinu dana ranije. 

 
37 Više o ovome vidi: “Mosha e Nënës së Besimtarëve, Aishes kur u 

martua me Profetin Muhamed s.a.v.s.”, Alban Çuli, objavljeno na: 
http://www.zeriislam.com/artikulli.php?id=3128 &h=aishes 

http://www.zeriislam.com/artikulli.php?id=3128%20&h=aishes

k) Također, da je ovaj brak bio u njenom punoletsvu, 

govori i činjenica da je Haule bintu Hakim, došla i 

zaprosila Aišu, r.a. Njena majka i otac, Ebu Bekr, r.a., 

nisu bili iznenađeni i nisu govorili da je ona mala. 

Sami Kurejšije i Vjerovjesnikovi, a.s., neprijatelji nisu 

ga optuživali. Optuživali ga da je lud, da je bio 

prorok, da je bio od onih koji je remetio njihovo 

stanje, iako su znali da nije bio ništa od navedenog. 

Kada bi brak Vjerovjesnika, a.s., sa Aišom, r.a., bio 

neprihvatljiv tom društvu, zasigurno da bi bio 

optužen. 

l) Pored svega navedenog, Aiša, r.a., je bila zadovoljna i 

nikada nije pokazivala ne zadovoljstvo ovim brakom.  

Optužbe o Vjerovjesnikovom, a.s., braku sa Aišom, r.a., 

su počele prije samo šezdeset godina,38 tj., samo u prošlom 

 
38 Ako se ove optužbe o pedofiliznu pripisuju samo Muhammedu, 

a.s. sa Aišom, r.a., onda iste optužbe se trebaju prepisati i Mariji 
sa Jozefom. Više vidi o ovome u Hrišćanska Enciklopediji, koja 
govodi da je Marija imala također 12-14 godina dok je Jozef imao 
90 godina kada se s njom oženio. 
(CatholicEncyclopedia/J/St.Joseph,http://www.newad vent.org 
/cathen/08504a.htm?fbclid=IwAR3FmWp9CDAPV_i8myzN8-
1yRpfywFaXIAnncKZnzDBe1KY 8CgZAdwiIJ4) 

Također i hrišćanske tradicije:  
1. Sveti Augusti (354-439) imao je 31 godina kada se oženio sa 
10-to godišnjakinjom.  
2. Sveta Agnesa došli su je tražiti kada je imala 12 godina. 
3. Sveti Hedviga je oženio Henri I – kada je imao 12 godina. 
4. Margareta-Marija je oženila Isaka II kada je imao 9 godina. 
5. Kralj Ričard imao je  31 godinu kada je oženio princezu 
Izebelu i ona je imala samo 7 vjet.  

http://www.newadvent.org/cathen
http://www.newadvent.org/cathen/j.htm

stoljeću se o ovome govorilo. Niti jedna prijašnja knjiga nije 

govorili ili kritikovala Vjerovjesnikov, a.s., brak sa Aišom, r.a. 

Tradicije se vremenom mjenjaju. Prije samo dvadeset 

godina, djevojke u Egiptu su se udavale sa 18-20 godina. Za 

samo dvadeset godina, prosek godina udaje djevojaka u 

samom Egiptu su sada 25-30 godina. Ako je ova razlika 

samo u dvadeset godina, šta onda možemo reči za razliku od 

četrnaest stoljeća?39 

 
6. Kralj Haakon VI, oženio se 10-to godišnjakinjom Kraljica 
Margareta. 
7. Princ Eduard oženio se princezom Izabela kada je imala samo 
7 godina.  
8. Marija Stevart se sa 6 udala za Henrin VIII (Ovo su samo par 
prijmera pomenutih od Prof. Linda Garland, profesorice 
University of New England, univerziteta. (Opširnije vidi: 
“Pedofilia në krishterizëm (Pedofilija u hrišćansvu)”, Prevod: Aiša z. 
Imeri, također pogledaj i na: http://www.radioislame.com/new/ 
artikulli.php?id=4715) 

   39 Također opširnije o ovome vidi i: “Aishe bintu Ebu  Bekr”, 
Amer Halid, postuar në: http://ardhmeriaonline.com/artikull/arti 
cle/amer-halid/#.XmU-uahKiUk 

http://www.radioislame.com/new/%20artikulli.php?id=4715
http://www.radioislame.com/new/%20artikulli.php?id=4715
http://ardhmeriaonline.com/artikull/arti%20cle/amer-halid/#.XmU-uahKiUk
http://ardhmeriaonline.com/artikull/arti%20cle/amer-halid/#.XmU-uahKiUk

SVESTRANOST  
I GENIJALNOST  AIŠE, R.A. 

 Aiša, r.a., je bez imalo sumnje bila najmlađa i 

najoštroumnija od svih Vjerovjesnikovih, a.s., žena. S 

njenom oštromnošću i znanjem koje posjedovala, nadmašila 

je i veliki broj muškaraca. Veliki broj ashaba su odlazili da im 

ona pojasni šerijatske propise. 

Urvete bin Zubejr, ističe: "Nisam vidjela učeniju ženu u 

oblasti fikha, medicine i poezije od Aiše, r.a.”. O ovome potvrđuju 

i hadijske kolekcije. Samo su Abdullah ibn Amr i Ebu 

Hurejre, r.a., preneli više hadisa od nje. 

Prenosioci hadisa pominju da je broj hadisa koji su 

prenele Vjerovjesnikove, a.s., žene, veči od dvije hiljade 

hadisa. Od svih njegovih žena Aiša, r.a., je najveći prenosilac 

sa oko 2210 hadisa. Nakon toga Ummu Seleme r.a., koja je 

prenela 378 hadisa, dok ostale žene blizu 11 hadisa. 

Zasigurno da ovoliki broj prenešenih hadisa bio povod njene 

oštroumnosti, ali i najduži život nakon smrti Vjerovjensika, 

a.s., od svih ostalih žena. Ovo je za Aišu, r.a., bila privilegija, 

koja je svoj dar od Boga znala iskoristiti. Imala je ulogu 

jačanja i očuvanja šerijatskog prava i tradicije Vjerovjesnika, 

a.s.40 

Uloga Aiše, r.a., nije bila samo prenošenje hadisa, imala je 

temeljito znanje i u zakonodavstvu. O vome kaže Imam 

 
40 Edukata Islame (Islamski odgoj), br. 78, str. 61 

Zerkešiu:”Četvrtina zakonodavnih propisa su prenešene od Aiše, 

r.a.” Zaista je bila veliki pravnik. Iskazivala je svoje pravno 

mišljenje tokom hilafeta Ebu Bekra, Omera i Osmana, r.a. 

Obični ljudi, a također i sudije išli su rešavati svoje pravne 

probleme.41 

Dakle, sve žene Vjerovjesnika, a.s., bile su udovice ili 

razvedene žene, osim Aiše, r.a. Niti jedna od udovica nije 

bila poznata po izrazitoj lepoti ili posebnom šarmu. Večina 

ovih žena bile su puno starije.42 

Oženio se egipćankom, zatim židovkom druge vjere i 

rase, zatim također ženom iz abesinije. Vjerovjesnik, a.s., nije 

bio od onih koji je samo teoretski podučavao svoje prijatelje 

o vrijednstima. Sve ono što bi teoretski obašnjavao i 

podučavao ashabe, on bi i praktičnim primjerom svojim 

djelima potvrde ono što je govorio i savjetovao.43 

 

 
41 Isto, str. 71. 
42 Hamude Abdulati, Cit., djelo. str. 341. 
43 Isto, str. 345. 

POLIGAMIJA U BIBLIJI 

Allah, dž.š., u Kur’anu časnom kaže: 

 “I prije tebe smo poslanike slali i žene i porod im davali”. 

(Er-Rad, 38) 

Kur’anski citati jasno nam pokazuju da i drugi poslanici 

prije Muhammed, a.s., su se ženili i imali djece. Ovo i Biblija44 

dokazuje, koja također govori o poligamiji: 

a) “Saraja, žena Abramova, nije mu rađala djece; a imala 

je sluškinju Egipćanku, po imenu Agaru. Tada reče 

Saraja Abramu: "Gle, Gospod mi je uskratio djecu; 

uzmi dakle sluškinju moju za ženu; pa možda po njoj 

dođem do djece." Abram prista na riječ Sarajinu… 

uze Agaru Egipćanku, sluškinju svoju ...   i dade je 

Abramu, mužu svojemu, za ženu. I on uđe k Agari, i 

ona zatrudnje …” (Postanak, 16:1-4.) 

b) “Jakov nato priđe Raheli. Rahelu je više volio nego 

Leu.” (Postanak, 29:30.) 

c) “Jakov se podiže, metnu djecu svoju i žene svoje na 

deve.” (Postanak, 31:17.) 

 
44 Svete jevrejiske knjige sakupljene zajedno sa svetim hrišćanskim 

knjigama i zajedno sačinjene nazvane su Biblija. Ovo ime potiče 
od grčkog imena “He biblos”, (ili biblion) što znači “Knjiga”, ili 
skup Knjiga. (Biblija, preveo i obradio Dom Simon Filipaj, 
Uroševac, 1994, str. 11; i Ekrem Murtezai, “Rječnik vjere (Fjalori i 
feve)”, str. 62.) 

d) “Kralj Salomon ljubio je uz kćer faraonovu mnoge 

žene tuđinke: Moapke, Amonke, Edomke, Sidonke i 

Hitejke … I imao je sedam stotina žena kraljica i tri 

stotine inoča.” (1 Kraljevima, 11:1,3.) 

e) “Koji ostanu iza njega, pograbi ih pomor u grob; 

udovice njegove ne drže tugovanja.” (Job, 27:15.)45 

Prijašni zakoni su dozvoljavali višeženstvo. Ibrahim, a.s., 

oženio se Sarom, onda sa Hadžerom. Također, Jakub i 

Gedeon sin Joaša, imali su veliki broj žena. U knjizi “Sudije” 

8:30 stoji: “I imaše Gedeon sedamdeset sinova, koji 

izidoše od bedara njegovih, jer imaše mnogo žena.” 46 

U Starom Zavjetu navodi se da je Davud, a.s., imao veliki 

broj žena (Vidi: 2 Samuelova, 12:8.). Imena njegovih žena 

pominju se u 2 Samuelovoj knjizi 3:2-5.47 Također o 

pravilima podjele imetkla između oca i djece, i ženama, je 

nešto normalno (O ovome vidi: Ponovljeni Zakon, 21:15-

17.).48 O biblijskim citatima koji govore više o poligamiji vidi 

i u: Postanak, 4;19/ 25:6/ 26:34/; 1 Samuel, 1:1-2; 2 Samuel, 

12:7-8; 1 Kološanima, 4:5; 2 Kološanima, 11:21/ 13:21/ 

24:3; Matej, 25:1.), itd. 

 
45 Više o poligamiji u Bibliji vidi kod: Tahir Kukaj, “Besueshmëria e 

citateve Kur’anore dhe atyre Biblike (Pouzdanost kuranskih i biblijskih 
citata).”, Priština 2005, str. 147-150, i Mohamed Ghonem, “200+ 
ways the Quran corrects the Bible”, Brooklyn NY, str. 76-77. 

46Rahmetullah El-Hindi, “Triumfi i të vërtetës (Trijumf istine).”, str. 
154. 

47 Isto, str. 154. 
48 Dr. Beqir Topalliogllu, “Gruaja në Islam (Žena u Islamu)”, 

Istambul, 2000, str. 102. 

Tokom objave Biblije, poligamija je bila vjerski, socialno i 

moralno dozvoljena. U tom vremenu poligamija je bila nešto 

normalno, zasigurno je ovo i razlog da Biblija ne daje puno 

na značenju poligamiji. Biblija ne zabranjuje poligamiju, ne 

reguliše niti ograničava brojčano.49 

Prema jevrejskom vjerovanju jedan čovjek može imati 

koliko god želi žena. Tora (Tevrat) otvoreno dozvoljava 

poligamiju. Sve do polovine osmoga – vjeka; poligamija je 

bila nešto sasvim normalno u Evropi, i crkva se ovome nije 

suprostavljala.50 Svi sveštenici pomenuti u Tevratu, bez 

iznimka imali su veliki broj žena.  

Poznati egipatski učenjak, Abas Mahmud el-Akadi kaže: 

“U Tevratu i Bibliji je neograničena poligamija; ona je dozvoljena i 

praktikovana od poslanike, počevši od Ibrahima pa sve do rođenje Isa, 

a.s.”51 

Što se tiče hrišćanstva, nema decidivni tekst koji 

zabranjuje poligamiju. Indžil nema nikakve odredbe o 

poligamiji. Pa čak, u pejedinih pisama Pavla, navodi se da je 

poligamija dozvoljena. On veli: “… episkopima je obavezno imati 

po jednu ženu”. 

Historija je dokazala da pojedini stari hrišćani su se ženili 

više puta i stari osnivači crkve su se također ženili više puta.52 

 
49 Islami në Fokus (Islam u fokusu), str. 320. 
50 Sejjid Muxhteba Musavi Llari, “Islami dhe civilizimi perëndimor 

(Islam i zapadna civilizacija).”, str. 172. 
51 Edukata Islame (Islamski odgoj), br. 77, str. 142. 
52 Isto, str. 142. 

Niko nema pravo nadmetnuti svjetu da ljudi moraju imati 

samo jednu ženu. Kršćanstvo javno nije zabranilo 

višeženstvo. Ovo zabranjuju samo biskupi. (vidi: 1 Timotije, 

3:2,12) ... Nijedno Vjeće nije zabranilo poligamiju. 

Imamo više slučajeva, gdje Martin Luter, njemački vjerski 

reformator i osnivač protestantizma, govorivši o poligamiji je 

rekao: “Višeženstvo nije Božija zabrana ... Bez imalo sumnje, 

upoređujući sa razvodom, višeženstvo je poželjnije. 

(Koestlin, Martin Luther, I, str.347, i II, str. 693)”53 

Dakle, ako, ovako stoje stvari, zašto se onda samo 

Muhammed, a.s., napada o broju njegovih žena i govori 

ružno njemu?! 

Allah, dž.š., u suri Al-Hadždž, 46-ajeta, o ovakvima veli 

da su slijepi iako imaju oči, jer su im srca mrtva: “... Ali, oči 

nisu slijepe, već srca u grudima”. 

 
53 Dr. Beqir Topalliogllu, “Gruaja në Islam (Žena u islamu)”, str. 107-

108. 

ZAKLJUČAK 

Od svega navedenog, možemo zaključiti da Vjerovjesnik, 

a.s., nije se ženio zbog ega, zadovoljstva ili blagodatima 

ovoga svijeta, mudrost njegovih brakova bila je jedinstvo 

među svim narodima.  

Dakle, višeženstvo, Vjerovjesnika, a.s., imalo je za cilj 

jedinstvo, njihov podsticaj ka islamu, kao i rešenje socijalnih 

problema. Bio je primjer muslimanima u svim segmentima 

života.  

Bilo to brak sa starijom ili mlađom ženom, arapkinjom ili 

neke druge nacionalnosti, lijepa ili ružna; pa čak i brak sa 

čerkom svoga največeg neprijatelja. Muhammed, a.s., ostaje 

najbolji primjer svakom muslimanu.54 

Svako ko posumnja u moral i čistoću duše Muhammeda,  

a.s., neka dadne odgovor na ova pitanja: Zašto se oženio 

ženom koja je bila dva puta udovica i petnaest godina starija 

od njega? Zašto se ženio udovicama? Zašto je odabrao težak 

život, kada je mogao odabrati lak i ugodan život? Većina 

njegovih brakova su se desila u vremenu kada je bio na 

vrhuncu svoje misije, u vremenu kada je Objava Kur’ana bila 

najaktivnija. Ako se predao svome egu i prohtjevima, kako je 

onda uspio u svojoj misiji? Poziv ljudima da o ovome 

duboko razmisle.55 

 
54 Dr. Jusuf Kardavi, “Fetva Bashkohore II (Savremene fetfe II)”, str. 

199. 
55 Islami në Fokus (Islam u fokusu), str. 341-342. 

Sve njegove žene osim Aiše, r.a., su bile udovice. Ako ga 

pohotnost preovladala, onda bi se on ženio neudatim 

mladim ženama i to tokom svoje mladosti. 

Velika mržnja koja je obuhvatila srca Muhammedovih,  

a.s., protivnika, je zaslijepila njihove oči i nisu u stanju vidjeti 

pravu istinu.  

Završit ću plemenitim govorom Kur’ana časnog:  

 “Nego istinom suzbijamo laž, istina je uguši i laži 

nestane; a teško vama zbog onoga što o Njemu iznosite!”. 

(El-Enbija, 18.)  

“Oni žele utrnuti Allahovo svjetlo ustima svojim, a Allah 

će učiniti da svjetla Njegova uvijek bude, makar krivo bilo 

nevjernicima. On po Poslaniku Svome šalje uputstvo i 

vjeru istinitu da bi je uzdigao iznad svih vjera, makar ne 

bilo pravo mnogobošcima”. (Es-Saff, 8-9.)  

A, najbolja dova je: “Da zahvala pripada Allahu Gospodaru 

svih svjetova!”. 

